
Karl A. Olsen, 
Borgarstjóri í Vestmanna

- Tað eru nøkur viður
skifti, vit ikki eru komin 
á mál við og tað kundi eg 
væl hugsað mær at verið 
við til at gjørt liðugt.

Tað sigur Karl A. Olsen, 
borgarstjóri í Vestmanna.

- Tað verður helst til 
tað, at eg stilli upp aftur 
og eg hevði onki havt 
ímóti at verði valdur og 
verði eg í uppskoti til at 
verða borgarstjóri, hevði 
eg tikið av, sigur hann.

Hann sigur, at nú hava 
tey bygt røktarheimið og 
tað hevur sett sín stóra 
dám á hetta valskeiðið.

Í tí sambandi hevur 
Vestmanna Kommuna 
gjørt avtalu við Fíggjar
málaráðið um at sleppa 
at læna upp um eina 
álíkning í skatti og í sama 

viðfangi varð skattapro
sentið hækkað upp í 23%.

Og nú vil Karl A. Olsen 
fegin fáa høvi til at gera 
arbeiðið liðugt

- Eg vil fegin fáa høvi 
til at fá slætt borð aftur 
og at fáa skuldina hjá 
kommununi niður um 
aftur eina álíkning, so at 
vit kunnu lækka skattin 
aftur og kanska hækka 
barnafrádráttin, sigur 
hann.

Hann sigur, at svíkja 
inntøkurnar ikki, og verð
ur kommununan væl 
stýrd, heldur hann, at tað 
kann lata seg gera í 2014.

- Tað skal ikki so nógv 
til, tí ein álíkning er einar 
35,6 millión-ir og skuldin 
er góðar 40 milliónir og vit 
ætla at rinda 3,7 milliónir 
um árið.

- So útlitini eru ikki so 
galin, heldur hann.

Men afturat hesum eru 
tað so nakrar smærri íløg
ur og vegir og annað, sum 
eisini skal gerast, leggur 
hann afturat.

Hinvegin heldur hann 
eisini, at í næsta val
skeiðið eigur býgdaráðið 
at raðfesta ætlanina at 
fáa bygdina vetrarfriðaða 
fyri seyð.

Vil sleppa 
at gera 
arbeiðið 
liðugt

kommunuval

Kristin Michelsen,
Borgarstjóri í Tvøroyrar Kommunu

- Enn havi eg onga avgerð 
tikið um at stilla upp aftur til 
kommunustýrisvalið í heyst.

Tað sigur Kristin Michel

sen, sum hevur verið borgar
stjóri á Tvøroyri seinastu 10 
árini.

Hann sigur, at tað eru 
viðurskifti, sum tala ímóti at 
stilla upp aftur, men tað eru 
sanniliga eisini viðurskifti, 
sum tala fyri.

Kristin Michelsen varð 
valdur á Føroya Løgting á 
valinum seinast og hann 
ásannar, at tað fer við rætti
liga nógvari tíð.

- Tað ber til at samskipa 
starvið sum borgarstjóri ella 
býráðspolitikari, og starvið 
sum løgtingsmaður, men ein 
part av árinum er tað torført 
við tað, at ferðasambandið 

er so vánaligt, at dagarnir 
í Havn verða nakað langir. 
Tað ger tað sera møtimikið 
og tí er ikki vist, at eg stilli 
upp aftur.

Hinvegin dylir hann ikki 
fyri, at hann hevur stóran 
áhuga fyri býráðapolitikki 
og hann heldur, at tað verð
ur spennandi at vera við í 
býráðspolitikki hesi næstu 
fýra árini.

- Tað hendir nógv, sum er 
bæði Tvøroyri og oynni sum 
heild, at frama.

Eitt, Kristin Michelsen 
hugsar um í hesum sam
bandi, er nýggja uppsjóvar
virkið, sum hevur ført til, 

at skattainntøkurnar hjá 
Tvøroyri og hinum kommu
nunum í Suðuroy, eru hækk
aðar nokk so fitt í seinastuni.

- Tað eru nýggjar tíðir 
fyri Tvøroyri og Suður, sigur 
hann

Annars heldur hann, 
at størsta avbjóðingin hjá 
næsta býráðnum á Tvør
oyri, verður at fáa vatn- og 
kloakviðurskifti, sum lógin 
krevur, skulu vera í rættlag.

Hinvegin harmast hann 
um, at alt tos um kommu
nusamanlegging eftir øllum 
at døma er skotið langt út í 
framtíðina.

Ongin avgerð

Kirstin Strøm Bech,
Borgsarstjóri í Vágs Kommunu

Kirstin Strøm Bech, sum 
hevur verið borgarstjóri í 
Vági síðani 1. januar í 2005, 
stillar ikki upp aftur á 
valinum, sum verður í heyst.

Tað er ein avgerð, hon 
hevur tikið fyri rúmari 
síðani og hana stendur hon 
við.

- Tað skulu øgiliga góðar 
taligávur til at fáa meg at 
broyta støðu, leggur hon 
afturat.

Kirstin er lærari og hon 

sigur, at hon kundi hugs
að sær nøkur ár afturat 
í skúlanum áðrenn pen
sjónsaldur, tí henni dámar 
læraragerningin serstakliga 
væl. 

Men annars heldur hon, 
at tað verður ein kommuna 
ið er væl fyri á nógvum økj
um, sum tað næsta býráðið 
tekur yvir. 

- Á nógvum økjum eru 
umstøðurnar í Vági góðar. 
Havnaviðurskiftini eru góð 

og tað eru umstøðurnar til 
ítrótt eisini, tó at ítróttar
høllin treingir til ábøtur. 

- Kemur so langhylurin 
afturat, verður tað avgjørt 
eitt gott íkast.

Hon staðfestir eisini, at 
barnagarðurin er komin væl 
áleiðis og ein uppgáva hjá 
næsta býráðnum verður at 
gera hann lidnan.

- Tá verður kommunan 
heilt væl fyri, hvat barna
ansing viðvíkur.

Annars skulu ábøtur og 
framstig sjálvandi gerast 
alla tíðina, heldur hon.s

- Skúlin eigur at raðfest
ast, soleiðis at hann hevur 
tað, ið krevst av einum 
nútíðar skúla, umframt 
at hann treingir hann til 
ábøtur og nýtímansgerð.

Annars verður neyðugt 
at dagføra vatnveitingina í 
kommununi og tað verður 
eisini eitt stórt tak at fáa 
eina ætlan fyri spillvatnið í 

kommununi.
Men onnur átøk eru 

eisini, sum ikki kosta tað 
stóra, eitt nú at fáa ætlaða 
ungdómshúsið á føtur og 
nakrir vegir eru eisini, sum 
hava ábøtur fyri neyðini, 
sigur Kirstin Strøm Bech.

Vit eru væl fyri


